
O‘ZBEKISTONDA 
AN’ANAVIY RESURSLAR 
VA QAYTA ISHLANADIGAN 
ENERGIYA MANBALARINI 
RIVOJLANTIRISH 
IMKONIYATLARIDAN UNUMLI 
FOYDALANISH

Normurodov Xusan Eshmaxmatovich
O‘zbekiston Milliy Universiteti Katta o‘qituvchisi

Kaxramanova Sevda Shamsiddin qizi
O‘zbekiston Milliy universiteti talabasi
ORCID: 0009-0002-6560-4641

Annotatsiya: Ushbu maqolada Oʻzbekistonda qayta tiklanadigan energiya manbalarini rivojlantirish masalalari koʻrib 
chiqiladi. Mamlakatning tabiiy resurslari, biogaz texnologiyasidan samarali foydalanish va quyosh energiyasining 
potensiali tahlil qilinib, bu sohadagi mavjud loyihalar va kelajakdagi istiqbollar haqida ma’lumot beriladi. Shuningdek, qayta 
tiklanadigan energiya manbalariga investitsiyalar jalb qilish, texnologik yangiliklarni joriy etish va barqaror rivojlanishga 
erishish yoʻllari muhokama qilinadi. Maqola Oʻzbekistonning ekologik barqarorligini ta’minlash va energiya mustaqilligini 
oshirishga qaratilgan strategiyalarni yoritadi.

Kalit soʻzlar: IQAir, zaryadlovchi qurilmalar, elektroenergiya, diversifikatsiya, energiya samaradorligi, quyosh panellari, 
ekologik muhofaza, ekologik barqarorlik, biogaz, bioo‘g‘it.

Abstract: This article shows the development of renewable energy sources in Uzbekistan. It analyzes the country's natural 
resources, the efficient use of biogas technology and the potential of solar energy providing insights as well as information 
on existing projects and future prospects. Additionally, the article explores ways to attract investments, implement 
technological innovations, and achieve sustainable development. The focus is on strategies to ensure Uzbekistan`s 
environmental sustainability and enhance its energy independence.

Key words: IQAir, charging devices, electricity, diversification, energy efficiency, solar panels, environmental protection, 
ecological sustainability, biogas, biofertilizer.

Аннотация: В данной стате рассматриваются вопросы развития возобновляемых источников энергии в 
Узбекистане. Анализируются природные ресурсы страны, эффективное исползование биогазовых технологий 
и потенциал солнечной энергии, а также представлены сведения о существующих проектах и перспективах 
на будущее. Кроме того, обсуждаются привлечение инвестиций, внедрение технологических инновatsiй и пути 
достижения устойчивого развития. Основное внимание уделяется стратегиям обеспечения экологической 
устойчивости Узбекистана и повышения его энергетической независимости.

Ключевые слова: IQAir, зарядные устройства, электроэнергия, диверсификatsiя, энергоэффективност, солнечные 
панели, охрана окружающей среды, экологическая устойчивост, биогаз, би удобрение.

K I R I S H
So‘nggi yillarda global energetika tizimida keskin o‘zgarishlar kuzatilmoqda. An’anaviy qazilma yoqilg‘ilarning 

kamayib borishi, ularning narxi va ishlab chiqarish xarajatlarining ortishi, shuningdek, ekologik muammolarning 
keskinlashuvi qayta tiklanuvchi energiya manbalariga e’tiborni kuchaytirmoqda. Ayniqsa, iqtisodiy va ekologik 

jihatdan barqaror taraqqiyotni ta’minlashga intilayotgan davlatlar uchun “yashil” energiyaga o‘tish dolzarb 
vazifalardan biri bo‘lib qolmoqda.

O‘zbekiston Respublikasi ham global tendensiyalardan kelib chiqib, energetika sohasini diversifikatsiyalash 
va qayta tiklanuvchi energiya manbalarini keng joriy etishga intilmoqda. Mamlakatda quyosh, shamol, gidro va 
biogaz energiyasidan foydalanish imkoniyatlari mavjud bo‘lib, ularning har biri iqlim, tabiiy resurslar va iqtisodiy 
infratuzilma nuqtai nazaridan o‘ziga xos ustuvorliklarga ega. Ayni paytda, O‘zbekiston hududlarining katta 
qismi yil davomida quyoshli kunlar soni yuqori bo‘lgan zonada joylashgani bois, aynan quyosh energiyasidan 
foydalanish istiqbollari nihoyatda kengdir. Shu bilan birga, biogaz texnologiyalarining joriy etilishi qishloq xo‘jaligi 
chiqindilaridan energiya ishlab chiqarish imkonini berib, atrof-muhitni muhofaza qilish va barqaror rivojlanishga 
xizmat qiladi.

M A V Z U G A  O I D  A D A B I Y O T A R  S H A R H I
Energiya manbalarining diversifikatsiyasi, atrof-muhitni muhofaza qilish kabi dolzarb yo‘nalishlarda 

ilmiy tadqiqotlar olib borilgan. A. Arslonov, T. Sultonov va M. Xo‘jayev o‘z tadqiqotlarida O‘zbekistonda 
biogaz texnologiyalarini joriy etish omillari va ularning moliyaviy manbalarini chuqur tahlil qilgan. Ular biogaz 
texnologiyalarining xususiy sektor tomonidan rivojlantirilishi, moliyaviy rag‘batlantirish mexanizmlari va mavjud 
qonunchilik asoslari muhim omil ekanligini ta’kidlaydi. Qahhorov S.Q. (2022) o‘z asarida muqobil energiya 
manbalarining iqtisodiyotdagi ahamiyati, energiya samaradorligini oshirishdagi roli hamda qayta tiklanuvchi 
resurslarning aholi turmush tarziga ta’sirini keng ko‘lamda yoritgan. Ayniqsa, O‘zbekistonning geografik 
joylashuvi ushbu energiya manbalaridan foydalanishda katta imkoniyatlar yaratishini qayd etgan.

T A D Q I Q O T  M E T O D O L O G I YA S I
Ushbu maqolada O‘zbekiston Respublikasida qayta tiklanuvchi energiya manbalaridan, xususan, quyosh 

energiyasi va biogaz texnologiyalaridan foydalanish holati, rivojlanish istiqbollari hamda ularning iqtisodiy va 
ekologik samaradorligi o‘rganildi. Maqolada quyidagi metodologik yondashuvlar qo‘llanildi:

Deskriptiv (ta’riflovchi) tahlil usuli: mavjud holatni, ya’ni O‘zbekistonda qayta tiklanuvchi energiya 
manbalaridan foydalanish darajasi, ularning joriy holati va faoliyat ko‘rsatkichlari tasvirlab berildi. Jumladan, 
elektr energiyasi ishlab chiqarish hajmi, iste’mol tarmoqlari bo‘yicha taqsimoti, quyosh va shamol stansiyalarining 
geografik joylashuvi ko‘rib chiqildi.

Statistik tahlil: davlat va xalqaro manbalardan olingan statistik ma’lumotlar (masalan, energiya ishlab 
chiqarish ko‘rsatkichlari, quyoshli kunlar soni, aholining hududlar bo‘yicha taqsimoti, elektr energiyasi iste’moli) 
asosida tahlillar olib borildi. 2020–2024 yillarga oid rasmiy raqamlar asosida tendensiyalar o‘rganildi.

Taqqoslov (komparativ) usuli: O‘zbekiston tajribasi boshqa ilg‘or davlatlar – masalan, Xitoy, Vetnam, Nepal 
kabi mamlakatlar bilan solishtirildi. Shu orqali biogaz texnologiyalari va quyosh energiyasidan foydalanish 
bo‘yicha samarali modellarning afzalliklari tahlil qilindi.

Amaliy takliflar ishlab chiqish: mavjud muammolarni aniqlash asosida qayta tiklanuvchi energiya 
manbalarini rivojlantirish bo‘yicha takliflar ilgari surildi. Xususan, iqtisodiy rag‘batlantirish, xususiy sektorni jalb 
qilish, ekologik foydalarni inobatga olish bo‘yicha yechimlar tavsiya qilindi.

T A H L I L  V A  N A T I J A L A R
Jahon hamjamiyati azal-azaldan qazilma boyliklarning cheklanganligi, ularni bir kun kelib tugashini va 

ulardan foydalanishni har doim ham ijobiy ta’siri bo‘lmasligini biladi, shu sababli kundan-kunga ularni qayta tiklash 
usullarini izlamoqda, chunki nafaqat hozirda o‘zimizning hayotimizdagi balki kelajak avlod hayotidagi energiya 
falokatini oldini olishi mumkin. Zamonaviy-iqtisodiy rivojlangan davlatlar neft, gaz, suv, tok kabi resurslarning 
oltin kabi qimmatli ekanligidan habardor va hozirda davlatlar o‘z kuchlarini bular orqali ifodalamoqda. 
Hayotimizdagi aksariyat harakatlar: ertalab nonushta uchun choy qaynatishimizdan to kechqurun telefonimizni 
quvvatlagichga qo‘yishimizga qadar yuz berayotgan hodisalar ham oxir-oqibat energiya manbalarini tugatishga 
qaratilgan. Boshqa tomondan qaraydigan bo‘lsak, neft, tabiiy gaz, ko‘mir va atom energiyasi kabi qayta 
tiklanmaydigan an’anaviy energiya manbalari atrof-muhit va bu orqali inson salomatligiga tahdid solib kelmoqda. 
O‘zbekistonning poytaxti bo‘lgan Toshkent shahrida noyabr oyi boshida xalqaro IQAir1 (world air quality index 
rating) ko‘rsatkichlari rekord darajani o‘zida qayt etgan. Toshkent shahri Yunusobod tumanida o‘rnatilgan Safia 
pishiriqlari uyi stansiyasida havodagi zaharli zarrachalar miqdori 780 mkg/m**3 darajaga oshgan2 va bu aholi 

1	 https://uz.wikipedia.org 
2	 https://kun.uz/kr/99138558

salomatligida jiddiy xavf tug‘diradi. Ifloslanishning asosiy sababi PM2.53 zarrachasi bo‘lib, qonda bu zarrachalar 
yallig‘lanishlar darajasini oshiradi, yurak, o‘pka kasalliklari va saraton kabi uzoq muddat davom etadigan 
surunkali kasalliklarning kelib chiqishiga sabab bo‘ladi.4

An’anaviy energiya manbalaridan, transport, sanoat, qishloq xo‘jaligi kabi tarmoqlarda va xususiy sektor 
subyektlarida keng foydalanilishi bu muommoni yanada murakkablashtiradi (1-jadval).

1-jadval5. Elektr energiyasining sohalar bo‘yicha iste’moli (mln.kvt/soat).

Yillar Sanoat Qurilish Qishloq 
xo‘jaligi Transport Tijorat korxonalari 

va davlat idoralari Aholi Boshqa 
sohalar

2020 16505.05 912.75 19551.85 1474.63 6468.85 15097.73 62050.8

2021 18491.47 1938.97 16582.17 1573.87 6930.23 15002.98 68440

2022 20722.9 3886.4 17848.4 1914.58 9183.5 17862.9 69985

2023 21443.3 4326 18725.3 2054.8 10243.8 18790.5 74951.7

Bugungi kunda energetika, qurilish, suv xo‘jaligi, avtomobilsozlikda elektrotexnika mahsulotlariga talab 
kun sayin oshib bormoqda. Masalan, energetika sohasida 36 milliard dollarlik 27 gigavatt elektr energiyasi 
ishlab chiqarish loyihalari amalga oshirilyapti. Shunga asoslanib, davlat investitsiya dasturlari va yirik loyihalar 
bo‘yicha “mahalliy kontent”ni ko‘paytirish bo‘yicha amalga oshiriladigan ishlar tahlil qilindi. Yirik loyihalarning 
qurilishi uchun zarur bo‘lgan kabel-sim mahsulotlari, quchlanish qurilmalari, quyosh panellarini mahalliy 
korxonalar bilan shartnoma tuzgan holda yetkazib berish yanada muhim ahamiyat kasb etmoqda.

Oxirgi 7 yilda O‘zbekistonda “yashil” iqtisodiyot, xususan, “yashil” energetikani rivojlantirishga ustuvor 
ahamiyat qaratilmoqda. Xususan, qayta tiklanuvchi energiya manbalari asosida elektr energiyasi ishlab 
chiqarish hajmini oshirish bo‘yicha dadil qadam tashlandi.

O‘tgan yillar mobaynida umumiy quvvati 20 000 MVtdan ortiq bo‘lgan quyosh va shamol elektr stansiyalarini 
qurish bo‘yicha xalqaro kompaniyalar bilan hamkorlikda 38 ta bitim imzolandi. Bunda quyosh fotoelektr 
stansiyalari quvvati – 9 395 MVtni, shamol elektr stansiyalar quvvati esa 11 452 MVtni tashkil qiladi. Ushbu 
loyihalarning ro‘yobga chiqarilishini ta’minlash maqsadida O‘zbekiston Respublikasi Prezidentining 29 ta qarori 
qabul qilingan.

Mazkur investitsiya loyihalari Saudiya Arabistonining “ACWA Power”, Birlashgan Arab Amirliklarining 
“Masdar”, “Tepelen Group AG” va “Solar Power Shine”, Fransiyaning “Total Energies”, “Voltalia”, Xitoyning 
“China Energy Overseas Investment”, “China Datang Overseas Investment” hamda “Universal Energy” kabi 
kompaniyalari tomonidan amalga oshirilmoqda.

Ushbu loyihalarning umumiy qiymati qariyb 24 mlrd 374 mln AQSh dollarini tashkil etib, ularning barchasi 
xorijiy kompaniyalar tomonidan to‘g‘ridan-to‘g‘ri investitsiyalar hisobiga bajariladi.

Olib borilayotgan sa’y-harakatlar natijasida bugungi kunda 7 ta viloyatda umumiy quvvati 2,8 GVt bo‘lgan 
9 ta quyosh va bitta shamol elektr stansiyasi “yashil” energiya ishlab chiqarmoqda.

Ushbu ishga tushirilgan “yashil” elektr stansiyalar joriy yilda 4,5 mlrd kVt⋅soat elektr energiyasi ishlab 
chiqardi.

Xususan, 2024-yil 6-dekabr kuni soat 8:00 holatiga ko‘ra, O‘zbekistondagi quyosh va shamol elektr 
stansiyalari tomonidan 2024-yil boshidan beri ishlab chiqarilgan elektr energiyasi miqdori 4 mlrd 501,3 mln 
kVt⋅soatni tashkil qildi.

Aytish joizki, joriy yilning shu davrigacha quyosh elektr stansiyalari tomonidan 3 mlrd 875,2 mln kVt⋅soat, 
shamol elektr stansiyasi tomonidan esa 626,1 mln kVt⋅soat elektr energiyasi ishlab chiqarildi.

3	 PM2.5 kontsentratsiyasi – o‘lchami 0,001 dan 2,5 mikrometrgacha bo‘lgan mayda zarrachalar. https://uz.azon.global
4	  https://kun.uz/37344890
5	  https://cyberleninka.ru/article/n/o-zbekistonda-muqobil-energiya-manbalari-istiqbollari/viewer

Buning natijasida:
- 1 mlrd 364 mln kub metr tabiiy gaz tejalishiga erishildi;
- atmosferaga 1 mln 890,5 ming tonna zararli gazlar chiqishining oldi olindi.
Mazkur hajmdagi elektr energiyasi 2 mln 46 mingta xonadonning 11 oylik yoki 1 mln 875,5 mingta 

xonadonning bir yillik ijtimoiy normasini tashkil qiladi.
Joriy yilda umumiy quvvati 2600 megavatt bo‘lgan 10 ta, jumladan, Navoiy viloyatining Tomdi, Toshkent 

viloyatining Yuqori Chirchiq tumanlarida, qolaversa, Qashqadaryo va Buxoro viloyatlarida quyosh hamda 
shamol elektr stansiyalari foydalanishga topshirilishi kutilmoqda.

2025-yilda Buxoro viloyatining Peshku, G‘ijduvon va Olot tumanlarida umumiy quvvati 1,25 GVtga teng 
bo‘lgan 3 ta quyosh va shamol hamda 2030-yilgacha Qoraqalpog‘iston Respublikasida umumiy quvvati 10,3 
GVtga teng bo‘lgan 10 ta shamol elektr stansiyasi ishga tushiriladi.

Tizimli ishlar natijasida 2026-yilga borib, O‘zbekistonda umumiy quvvati 9947 megavatt, 2030-yilga borib 
esa 20000 megavattdan ortiq bo‘lgan quyosh va shamol elektr stansiyalari faoliyat yuritishi kutilmoqda.

Mazkur “yashil” loyihalar ishga tushirilgach, 2030-yilga borib, yiliga 50 mlrd kVt·soat elektr energiyasi 
ishlab chiqarish imkoniyati yaratiladi. Buning natijasida har yili qariyb 15 mlrd kub metr tabiiy gaz tejaladi. 
Bundan tashqari, atmosferaga 21 mln tonna zararli gaz chiqarilishining oldi olinadi. Va O‘zbekistonda ishlab 
chiqariladigan elektr energiyasining 40 foizi qayta tiklanuvchi energiya manbalari hissasiga to‘g‘ri keladi.

O‘zbekiston aholisi joriy yilning 1-aprel holatiga ko‘ra: 37.7 mln kishini tashkil etadi va 18481,4 ming 
kishi doimiy aholi sonining deyarli 49% i qishloq hududlarida va 19216,4 ming kishi shahar joylarida istiqomat 
qiladi.6 Bu ko‘rsatkichlar iqtisodiyotda qishloq xo‘jaligi ulushini an’anaviy va noan’anaviy resurslardan 
unumli foydalanish natijasida ortishiga sabab bo‘lishi kerak, lekin bu hududlarda aynan shu kabi manbalarni 
yetishmovchiligi kuzatilmoqda. So‘nggi yillarda jahon mamlakatlari o‘rtasida iqtisodiyoti bilan yuqori darajalarni 
egallab kelayotgan Vetnam, Xitoy, Amerika kabi davlatlar qishloq xo‘jaligini rivojlantirish uchun biogaz7 
texnologiyalaridan foydalanib kelishmoqda. O‘zbekistonda qishloq xo‘jaligini rivojlantirishda biogaz usulidan 
foydalanish ijobiy natijalarga olib kelishi mumkin, chunki chorvachilik, parrandachilik, bog‘dorchilik, sabzavotchilik 
va paxtachilik kabi qishloq xo‘jaligi sohalaridagi chiqindilarni qayta ishlash orqali olinadigan biogaz bilan bu 
sektorni kundan-kunga jadallashtirishi mumkin va olingan biogazdan gaz generatorlarida yondirish orqali elektr 
energiyasi olinadi.8 Agarda buni rivojlantirib qishloq xo‘jaligidagi xususiy sektorlarda ham ushbu faoliyat olib 
boriladigan bo‘lsa, ko‘plab qishloq aholisi elektr energiyasi bilan ta’minlanadi, va unumsiz yoki hosildorligi kam 
bo‘lgan yerlarni umumli holatga olib keladi, chunki nafaqat biogazni ishlab chiqarish, balki uni ishlash davomida 
chiqindilardan bioo‘g‘itlatni hosil  qilib yerlarni to‘yintirish mumkin. Shu bilan birga, biogaz tufayli: tuproq, suv 
va havo ifloshlanishining oldini olish orqali tabiiy muvozanat saqlanadi. Meni fikrimcha, bu jarayonni amalga 
oshirayotganlarga davlat tomonidan imtiyozlar berilishi kerak, masalan: uzoq muddatli va foizi kam bo‘lgan 
kreditlar, soliq stavkalarini kamaytirish, bepul yoki arzon narxda yer ajratish va shu kabilar, shunda ular o‘z 
manfaati yo‘lida bu faoliyatni yanada mukammal bajarishadi. Hozirgi kunda biogaz texnologiyalaridan samarali 
foydalanadigan davlatlar soni ko‘paymoqda. Birgina misol: tog‘lar bilan o‘ralgan va iqtisodiyotining asosiy 
qismini qishloq xo‘jaligi tashkil qiladigan Nepal davlatida 8000 dan ortiq kishi kundalik hayotida biogazdan 
foydalanmoqda.9 Mamlakatizda ham zamonaviy biogaz qurilmalaridan foydalanishni rivojlantirish maqsadida 
islohotlar olib borilmoqda. Agrosanoat kompleksida ekologik toza va energiyadan samarali foydalanuvchi 
texnologiyalarni joriy qilish maqsadida, biogaz qurilmalarini ekspluatatsiya qiluvchi va ishlab chiqaruvchi 
tashkilotlar uchun soliq va bojxona imtiyozlari hamda preferensiyalarni taqdim etishni ko‘zda tutuvchi Vazirlar 
Mahkamasining “Respublikaning chorvachilik va parrandachilik xo‘jaliklarida biogaz qurilmalarini qurishni 
rag‘batlantirish chora-tadbirlari to‘g‘risida”gi qarori qabul qilindi. “Hamkorbank”, “Turonbank”, ATB “Qishloq 
qurilish bank”, “Xalq banki”, “Ipak yo‘li”, “O‘zsanoatqurilishbank”larga Global ekologik fond (GEF) grantlarini, 
shuningdek, kreditlarni respublikamizning qishloq xo‘jaligi korxonalarida biogaz qurilmalarini qurish bo‘yicha 
loyihalarning tashabbuschilariga Markaziy bankning qayta moliyalash stavkasidan yuqori bo‘lmagan foiz 
stavkalarida ajratish tavsiya etilgan.10 

Biogaz ishlab chiqarishni targ‘ib qilishni takomillashtirish orqali insonlarga va atrof – muhitga ekologik 
va iqtisodiy jihatdan katta foyda keltiradigan manba hosil qilish mumkin. Biogaz turli xil biologik chiqindilarni 
kislorodsiz muhitda fermentatsiya – achishi natijasida hosil bo‘ladigan mahsulotdir11, ya’ni tashqi energiya 
manbalariga bo‘lgan bog‘liqlikni kamaytiradi va chiqindilarni qayta ishlash bilan birga ekologiyani asraydi 
(1-rasm).

6	 https://www.gazeta.uz
7	 https://uz.m.wikipedia.org/wiki/Biogaz
8	 https://www.sektorumdergisi.com/biyogaz-enerjisi-nedir-nerelerde-kullanilir
9	 https://st.deepthought.industries
10	 https://daryo.uz
11	 https://daryo.uz

1- rasm12 Biogazning hosil bo‘lish jarayoni.

Qazib olinadigan yoqilg‘ilardan global energiya ehtiyojlarini qondirish uchun foydalanish kelajagimizga 
tahdid solib kelmoqda va ushbu tahdiqga qarshi kurashish uchun muqobil energiya manbasi – biogazdan 
foydalanish eng yaxshi usullardan biridir. Rasmda tasvirlanganidek, hayvon go‘ngi, oziq ovqat chiqindilari va 
oqova suvlar kabi organik chiqindilarni kislorodsiz (anaerob) muhitda parchalanishi orqali olinadigan bioyoqilg‘i 
va bioo‘g‘itlar eng arzon va samarador resurslardir.

O‘zbekiston hududida ko‘plab qayta tiklash xususiyatiga ega texnologiyalar bilan suv, quyosh, shamol kabi 
tabiat boyliklaridan energiya ishlab chiqarishda keng ko‘lamda foydalanish mumkin. Mamlakatimiz serquyosh o‘lka 
bo‘lib, quyoshli kunlar soni yiliga 280 - 320 kunni tashkil etadi,va  Navoiy, Buxoro, Qashqadaryo va Surxondaryo 
kabi viloyatlar quyosh energiyasidan keng miqyosda foydalanish uchun potensiali yuqori bo‘lgan hududlardir.13 
Ayrim davlatlarda quyosh nurlari juda zaif bo‘lganligi uchun ularda quyosh energetikasini rivojlantirish iqtisodiy 
tomondan bu davlatlarni oqlamaydi, biroq O‘zbekistonda quyosh energetikasini rivojlantirish orqali juda ko‘plab 
muommolarni kamchiliklarsiz hal qilish mumkin. Albatta, bu kabi texnologiyalarni ishlab chiqarish va o‘rnatish 
katta mablag‘ talab etadi, ammo avval, mamlakatning aholi punktlarini quyosh issiqlik kollektorlaridan oqilona 
foydalanishga targ‘ib qilish kerak, so‘ng har bir viloyat yoki shahar uchun yetadigan elektr energiyasi ishlab 
chiqaradigan mukammal tarzdagi quyosh texnologiyalarini amalda qo‘llash zarur. Ayni paytda O‘zbekistonda 
2 ta quyosh elektr stansiyalari mavjud bo‘lib, Navoiy Nur quyosh elektr stansiyasi yiliga 252 mln kVt*soat va 
Nurobod quyosh elekr stansiyasi esa yiliga 260 mln kVt*soat elekr energiyasi ishlab chiqarmoqda (2-jadval).

2-jadval14. O‘zbekistondagi quyosh elektr stansiyalari.

№ Nomi O‘rnatilgan 
quvvati (MVt)

Egasi/
Operatori

Egalik 
shakli

Shartnoma 
muddati (yil) Joylashgan joyi

1 Navoiy Nur Quyosh 
elektr stansiyasi 100 Masdar (BAA) DXSH 25 Navoiy viloyati

2 Nurobod Quyosh 
elektr stansiyasi 100 Total Eren Xususiy 25 Samarqand 

viloyati

Quyosh energiyasi Yerdagi ob-havoni “nazorat qiladi”. Quyosh radiatsiyasining katta qismi okean va 
dengizlar tomonidan so‘riladi, ulardagi suv qiziydi, bug‘lanadi va yomg‘ir shaklida yerga tushadi. Quyosh 
energiyasidan kelib chiqadigan qayta tiklanadigan energiya manbalarining yana bir toifasi biomassadir. Yashil 
o‘simliklar quyosh nurini o‘zlashtiradi, fotosintez natijasida ularda organik moddalar hosil bo‘ladi, ular keyinchalik 
issiqlik va elektr energiyasini olishlari mumkin. Shunday qilib, shamol, suv va biomassa energiyasi quyosh 

12	 https://gucaktarim.com/doganin-mavi-enerjisi-biyogaz/
13	 https://daryo.uz/2016/05/07/quyoshli-kunlar
14	 https://uz.m.wikipedia.org/wiki/O%CA%BBzbekiston_elektr_stansiyalari_ro%CA%BByxati



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, aprel.  № 4-son.

https://yashil-iqtisodiyot-taraqqiyot.uz 495

energiyasining hosilasi hisoblanadi.15 O‘zbekiston sharoitida bu sohaga bo‘lgan e’tiborni yuksaltirish bilan, import 
hajmini kamaytirish va ishsizlikni oldini olib, bandlikni ta’minlash mumkin, chunki hozirgi kunda O‘zbekiston 
energiya importiga 2-3 milliard dollar 16sarflaydi, va  Ayniqsa, qishloq xo‘jaligiga asoslangan hududlarda  
quyosh nurlaridan energiya ishlab chiqarish punktlarini joriy qilish orqali mahalliy aholini ish bilan ta’minlash 
mumkin. Nazarimda, Quyosh energetikasidan foydalanishni mamlaktimizda iqtisodiy rivojlanishning muhim 
yo‘nalishlaridan biriga aylantirish bilan birgalikda, O‘zbekiston nafaqat energiya manbalarini diversifikatsiya 
qilishi mumkin, balki barqaror iqtisodiy o‘sishga ham erishadi. Joriy yilning 20 – dekabr sanasida O‘zbekiston 
Respublikasi Prezidenti Sh.M.Mirziyoyev energiya sektorida ham roqabatli bozorga o‘tish vaqti keldi. Ilk bor 
2025-yilda elektr energiyasining online ulgurji bozori ishga tushishi haqida nutq so‘zladi.17  Agarda quyosh 
enerergiyasini ham ulgurji online bozorda sotish tizimi yaratilsa, bu mamlakatimiz iqtisodiyotining jadallik bilan 
o‘sishiga olib keladi, raqobatni kuchaytiradi, zamonga mos bo‘lgan yangi innovatsiyalar yaratiladi, energiya 
sohasiga investorlarni jalb qiladi va quyosh energiyasi qayta tiklanadigan resurs bo‘lganligi sabali “yashil 
iqtisodiyot”ga o‘tishni osonlashtiradi. Meni fikrimcha, qayta tiklanadigan manbalarni ishlab chiqarish jarayonlarini 
xususiy sektor qo‘liga o‘tishi kerak, chunki ularning asosiy maqsadi foyda olish hisoblanadi va ular o‘z manfaati 
uchun ko‘plab energiya ishlab chiqarishni osonlikcha yo‘lga qo‘yishi mumkin va distribyutorlar iste’molchilarga, 
yirik sanoat korxonalari va davlat idoralarini qayta ishlanadigan katta hajmdagi energiya manbalarini arzon 
narxlar bilan ta’minlashi mumkin. Energiyani ko‘p ishlab chiqarish natijasida importni kamaytirib, uni ulushini 
exportga yo‘natirish mumkin, va bu O‘zbekiston Yalpi ichki mahsulotining ham ortishiga olib keladi. 

Quyosh nuridan ijtimoiy hayotimizni yaxshilashda ham foydalanish iqtisodiyotimizning rivojlanishiga 
xissa qo‘shadi. Masalan: ko‘cha chiroqlariga akkumliyator qo‘yish orqali ularni quyosh nuridan zaryad olishga 
moslashtirib, hosil bo‘lgan energiyadan avtomatik lampalarni quyosh energiyasi bilan yoritishni ta’minlash 
mumkin. Quyosh nuri yordamida portativ qurilmalar yaratib, turistik joylarda, parklarda, energiya manbalari 
cheklangan hududlarda bu kabi quyosh energiyasini zaryadlovchi qurilmalarni ishlab chiqish bilan nafaqat 
qayta tiklanadigan resurslardan oqilona foydalangan bo‘lamiz, balki qulay va nisbatan arzon bo‘lgan elektr 
energiyasi bilan ta’minlanamiz. Quyosh elekroenergiyasidan qishloq xo‘jaligiga asoslangan hududlarda keng 
qo‘llanilsa, davlatning ekologik va iqtisodiy o‘sishiga hissa qo‘shadi. Issiqxonalarda o‘simliklarni yechishtirishda, 
fermer xo‘jaliklarida suv pompalaridan foydalanishda, ko‘chatlarni ekish va bichishda qo‘llaniladigan asbob 
– uskunalarni quyosh energiyasiga moslashtirish orqali, resurslarni tejashimiz, ekologiyani saqlashimiz va 
samaradorlikni oshirishimiz mumkin, chunki issiqxonalarda ko‘mir yoki gaz yoqib, o‘simliklarni yetishtirishda 
issiqlikni ta’minlamoqchi bo‘lsak, iqtisodiy jihatdan ko‘p mablag‘ ishlatamiz va ekologiyani zaharli gazlar bilan 
to‘yintiramiz. Najitada, quyosh elekroenergiyasini qishloq xo‘jaligiga tadbiq qilish orqali qishloq xo‘jaligining 
barqaror rivojlanishiga va iqtisodiy holatning yaxshilanishiga olib keladi.

X U L O S A  V A  T A K L I F L A R 
Xulosa o‘rnida shuni aytish mumkinki, aholi soni keskin ortib borayotgan davrda an’anaviy va noan’anaviy 

resurslarga bo‘lgan ehtiyoj ham o‘z – o‘zidan ortib bormoqda. Kelajak avlodga ham manbalarni yetkazish 
uchun, ulardan unumli foydalanish bilan birga qayta tiklanadigan energiya va bioyoqilg‘i manbalarini yaratish 
dolzarb muommolardan biri bo‘lib kelmoqda. Biogaz texnologiyalaridan keng miqyosda maqsadga muvofiq 
tarzda foydalanish ijobiy yechimlarga olib kelishini ko‘rdik. Shu bilan birga, tabiiy gaz bilan ta’minlangmagan 
chekka hududlardagi aholiga ham bir nechta qulaylik yaratadi.

Bugungi kunda butun dunyo bo‘ylab iste’mol qilinadigan energiya qiymatining taxminan 20% ni qayta 
tiklanadigan manbalardan olinsada, qayta ishlanadigan resurslardan foydalanish yildan – yilga ortib bormoqda. 
O‘zbekistonning geografik joylashuvi va geosiyosiy tuzilishi tufayli ko‘plab qayta tiklanadigan energiya 
manbalarini ishlab chiqishga imkoniyatlar yaratilgan. Serquyosh o‘lkamizda quyosh elekr energiya ishlab 
chiqarishni keng ko‘lamda yaratishni loyihalashtirish orqali yangi iqtisodiy struktura yaratishga, energiya 
manbalarini diversifikatsiya qilishga, energiya bozorining samaradorligini oshirishga, raqobatni kuchaytirib, 
narxlarni pasaytirishga va erkin bozor muhiti shakllantirishga imkon beradi. Shunday qilib, O‘zbekiston energiya 
bo‘yicha o‘zini – o‘zi ta’minlaydigan davlat bo‘lishi bilan birga, energiya savdosida ham boshqa davlatlar kabi 
yetakchilik qilishi mumkin.

